
	“ЦОГ” сэтгүүлийн 1969 оны № 3 дугаараас

	Цогт охин тэнгэр сангийн захиалгаар Цагаан бамбарууш хэвлэлийн газарт 2025 онд цахим хэлбэрт хөрвүүлэв.

	 

	[image: clipart-г агуулсан зураг

AI-generated content may be incorrect.]

	 

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Innocence

	Францаас орчуулсан Ж. Намсрай

	 

	 


ХҮҮХЭД

	Хүний хамгийн сайхан туурвилд яруу найраглал, дээд зэргийн зураг, уянгат хөгжим ч орохгүй, орд харш, гарын ур сонгон бүтээсэн хөшөө баримал, далбаат буюу сэлүүрт усан онгоц ч орохгүй шүү. 

	Харин хүний хамгийн нандин туурвил бүтээл нь үр хүүхэд мөн гэдгийг би эр тахианыхаа бат ягаан өдийг тавин хэлнэ. Эврээр чимэг хийдэг хүндэт ноёдын магнайны навчит гоёл тэдний хатдын наалинхай аашийг би өргөн хэлнэ. Насанд хүрсэн ухаан суусан эрэгтэй, эмэгтэйчүүд болж гэнэн балчир насныхаа байдлын талд нь ч хүрэхгүй болдог хүүхдийг харахгүй юу! Арван нас хүрээгүй хүүхдийн хамгийн муу нь ч гэсэн харахад хэчнээн сайхан бэ? Ил далдын бодол байхгүй гартаа дайралдсан бүхнийг сонирхоод эрхэлж байх нь мөн хөөрхөн дөө! Хуучин гутал уранхай цоорхой байвал тэдэнд бүр сонин. Гэрийн ямар нэг хэрэгсэл тохиолдвол нүдээ бүлтийлгэн оролддог. Эвгүй санагдсан болгоныг эргүүлээд шиднэ. Аятай үзэгдсэнээ ахин дахин нэхээд залхаадаг. Байшингийн өнцөг булан болгоныг шагайж малтан, сонин юм эрж нүд ирмэхийн зуурдгүй нэг юм олоод мэрж хэмхэлсэн байдаг. Байнга инээж цовхчиж хурган шүдээ харуулан бахархана. Ийм хүүхдийг хөөрхөн гэхгүй яах юм бэ? Өөрөөр юу гэж хэлэх юм бэ? Хүүхдүүд чинь хайр дурлалын үр амьдралын чимэг цэцэг биш үү!

	Амьдрал ахуйн аливаа ээдрээ бэрхшээл, зовлон бартаанд ухаан нь балартаагүй гэнэн хонгор хүүхдийн өхөөрдөм булбарай бие, шулга үг ярианаас илүү нандин зүйл энэ дэлхийд хаа байна. Энэ нь хоёрыг хоёроор үржихэд дөрөв болдогтой адил маргаангүй хэрэг. Хүүхэд шиг үнэхээр гэнэн үг хэлдэг том хүн байдаггүйг хэн бүхэн мэднэ. Насанд хүрсэн хүн хэчнээн гэнэн хэрэг үйлдлээ ч гэсэн ямар нэг бодол заавал орсон байдаг бол хүүхдийн гэнэн явдал нь хорон санаагүй хачин ариун тунгалаг муу санахын аргагүй байдаг билээ.

	Хатан хаан Екатерина хань нөхөртэй болсон үе юм сан. Хадам эцэг нь болсон хааны лагшин булингартан хэвтэрт орсон цаг билээ. Хааны сэтгэл тайтгаруулахын тулд тэр хатан Италийн нэрт зураачдын зургийг үе үе бэлэглэдэг байлаа. Учир нь гэвэл хаан өөрөө ноён Рафаэль, Урбин Приматиччио, Леонардо да Винчи нарыг таньдаг, зурагт их дуртай хүн байжээ. 

	V Шарль эзэн хааны сэтгэл татсан Венецийн зураач Тициан гэгчийн гайхамшигт бүтээлийг төрөл садан нь хатанд нэгэн өдөр ирүүлжээ. Хатны садан нь нэр заасан зураачдын хамгийн сайн зургийг хадгалдаг байжээ. Шамбалын оронд очиж байхдаа бурхнаас адис авч буй Адам, Ева хоёрыг тэр зурагт үзүүлсэн байлаа. Тэднийг байгаа хэмжээгээр нь тэр үеийн хувцастай нь дүрсэлсэн нь эргэлзээгүй. Зураач Тициан тэр хоёрыг бурхны ивээлд орон ер бусын үл үзэгдэх хувцастай дүрслэхэд бэрх байдалтай байхад нь маш урнаар зурж чаджээ.

	Зургийг хүнд өвчтэй хааны өрөөнд тавьжээ. Хаан төдий л удсангүй өвчнөөр таалал төгсжээ. Тицианы зурсан зураг хааныд байна гэдгийг Францын ордныхон бүгд сонсоод үзэж сонирхох хүсэлтэй болжээ. 

	Гэтэл хаан нас бартал тэр зураг тавиатай өрөөнд хэнийг ч оруулсангүй. Хааныг амьд ахуй цагт хэн нэг хүнийг гаднаас оруулахгүй, уг зургийг хааны дэргэдээс холдуулж болохгүй гэж хаан өөрөө болгоожээ. Хатан нэгэн өдөр үг хэлд дөнгөж орж байсан хүү Франсуа, Марго хоёрыг эзэн хааныд авч иржээ. 

	Адам, Ева хоёрын зураг байна гээд л хүн болгон яриад салахгүй болохоор хоёр хүүхэд ч гэсэн эхээ тайван суулгахыг байж зураг үзүүлээд өг гэж цөхрөөжээ. Хүүхдүүд өвгөн хааныг нэг бус удаа зугаацуулж байсан учир хаан ээж тэднийг өвгөн аавд нь аваачжээ.

	— Бидний дээдэс Адам, Ева хоёрыг та нар үзнэ гээд байл уу. Тэдэн чинь энэ байна. Харцгаа! гэж хатан өгүүлээд хүүхдүүдээ Тицианы зургийн дэргэд орхиж ач нараа өхөөрдөн харж байгаа хааны орны толгойн дэргэд суужээ.

	— Эдний хэн нь Адам юм бэ? гэж Франсуа охин дүү Маргаритаа тохойгоороо нудчиж асуужээ. 

	Охин хариуд нь:

	— Ээ тэнэг ээ! Нүцгэн амьтдын хэн нь тэр гэж ялгах юм бэ! гэжээ. 

	Хаан, эх хоёрыг хачин байдалд оруулсан энэ хариултыг Флоренцэд илгээн мэдээлжээ. 

	Энэ мэдээг нэг ч зохиолч ил гаргасангүй. Хүн гайхах хачин юмгүй энэ зүйл энэхүү үлгэрийн хуудсанд чимэг болон үлдэх болтугай. 

	Харин үүнээс сургаал болон үлдэх зүйл нэг байна. 

	Хүүхдийн хөөрхөн дууг сонсъё гэвэл үр хүүхэд төрүүлэх нь чухал аа.

	 

	Францаас орчуулсан Ж. Намсрай

	 

	 

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

